
Elektromobillər və  
“yașıl” hədəflər

Dünyada elektrik avtomobillərinə maraq artır. Satılan avtomobillərin 5 faizi 
onların payına düşür. Amma son vaxtlar “köhnə qitə”də elektromobillərlə bağlı 
problemlər üzə çıxıb. Məsələn,  Almaniya avtomobil istehsalçısı “Mercedes-
Benz” 2030-cu ilə qədər tamamilə elektrikli avtomobillərə keçmək barədə 
qərarını dəyişib və benzinlə işləyən avtomobillərə qayıdır! Bəs yaşıl gündəm 
– Avropa Komissiyasının (AK) qeyd etdiyi yüksək hədəflər?!

Qeyd edək ki, AK 203 -ci ildən ben-
zin və dizellə işləyən avtomobillərə qa-
dağa qoyub. Müxtəlif alman avtomobil 
istehsalçıları daxiliyanma mühərriklərin-
dən qurtulmaq və 2030-cu ildən yalnız  
elektromobillərin istehsalına keçmək öh-
dəliyi götürmüşdülər. Bundan sonra “Volk-
s agen”, “Audi” və “Mercedes-Benz” 
şirkətləri istehsalı genişləndirdilər. 2030-
cu ilə qədər Almaniya hökuməti ölkə 
avtobanlarında 1  milyon elektromobilin 
(indiki 1,4 milyona qarşı) olacağını vəd 
etdilər. İndi isə “Mercedes-Benz” qəflətən 
öz öhdəliyindən imtina edir və benzinlə 
işləyən daxiliyanma mühərrikli avtomo-
billərin istehsalına qayıdır. Nə baş verdi  
Bunun izahı məşhur “bazar hər şeyi həll 
edəcək” ifadəsindədir. 

Səbəblər müxtəlifdir. Birinci səbəb: 
Çin bazarı daha ucuz elektrik avtomo-
billəri ilə doldurub və Avropa məhsulla-
rını rəqabətsiz hala gətirib. İkinci səbəb 
elektromobillərin qiymətinin benzinlə 
işləyən avtomobillərə nisbətən daha tez 
və nəzərəçarpacaq dərəcədə aşağı düş-
məsidir. “Auto Trader” onlayn avtomobil 
satış platformasının araşdırması göstə-
rir ki, elektrik avtomobilləri üç il istifadə 
müddətində dəyərinin yarısını itirir. 

Üçüncü səbəb: Batareyaların məh-
dud ömrüdür. Orta hesabla batareyaların 
istifadə müddəti təxminən 8 ildir. Bu müd-
dətdən sonra onlar dəyişdirilməlidir. Yeni 
akkumulyatorun qiyməti bəzi hallarda 40 
min avroya çatır. 

Digər səbəblər də var. Bu, elektrik 
avtomobilləri üçün yanacaqdoldurma 
məntəqələrinin azlığıdır. Şarj aparatla-
rı (enerjidoldurma aparatları) ilə bağlı 
problemlər hələ də qalmaqdadır. Bəzi 
küçələrdə səkilərə belə aparatlar quraş-
dırılıb. akin yolun kənarında saxlanılan 
maşınlar elektrik avtomobillərinə şarj 
aparatından istifadə etməyə imkan ver-
mir. 

Bundan başqa, elektromobillərin mü-
hərriklərinin akkumulyatorları və digər 
mühüm ehtiyat hissələrinin istehsalında 
daha çox litium və ağır metallardan isti-
fadə olunur. Bu resursların əldə edilməsi 

isə heç də ekoloji cəhətdən təmiz şəkildə 
baş vermir. 

Eyni zamanda, hazırkı elektromobil-
lərin digər mühərriklərə nisbətən havaya 
üç dəfə çox radioaktiv tullantılar burax-
ması da müəyyən edilib. Nəticədə Avro-
pa avtomobil bazarında elektromobillərə 
maraq azalır, satışı isə hər il aşağı dü-
şür.

 Bəs ölkəmizdə elektrik avtomobillə-
ri ilə bağlı vəziyyət necədir  Bu barədə 
tanınmış mütəxəssis Elməddin Muradlı 
ilə görüşüb söhbət etdik. O bildirdi ki, 
Azərbaycanda Avropadan fərqli olaraq 
elektriklə işləyən avtomobillərə maraq 
getdikcə artır. Çünki yanacağın, sürtkü 
yağlarının, ehtiyat hissələrin bahalaş-
ması fonunda elektromobillər insanlar 
üçün daha cəlbedicidir. Nəzərə almaq 
lazımdır ki, onlar həm də müasir avto-
mobillərdir. Yəni istehsal ili yeni olan av-
tomobillərdir. Yeni avtomobillərdə həm 
komfort var, həm təhlükəsizlik məsələlə-
ri öndədir. Hər il avtomobil istehsalçı-
ları təhlükəsizlik məsələsinə daha çox 
diqqət ayırırlar. 

Ekspertin sözlərinə görə, elektromo-
billərlə bağlı fikirlər nə qədər haçalansa 
da, bu sahənin böyük gələcəyə malik ol-
duğu danılmazdır: “Bu gün dünyada elə 
bir şirkət varmı ki batareyaları daha zərər-
siz formada utilizasiya edə bilsin. Hazırda 
yoxdur. İstənilən halda elektrikli avtomo-
billərə ümumi yanaşma müsbətdir. Yenə 
də insanlar ona maraq göstərirlər. 

E.Muradlı sonra dedi: – Sadəcə Azər-
baycanda şarj aparatları ilə bağlı prob-
lemlər var. Enerjidoldurma stansiyaları 
çox deyil. Bununla bağlı hökumət tərə-
findən müvafiq tapşırıqlar verilib. Aidiy-
yəti qurumlar bunun üzərində işləyirlər. 
Hesab edirəm ki, bütün yanacaqdoldur-
ma məntəqələrində enerjidoldurma stan-
siyaları yaradılmalıdır. Bundan başqa, 
yeni tikililərin həyətində belə stansiyalar 
quraşdırılmalıdır. Komfortlu bu xidməti də 
yaratsalar, yaxşı olar”.

Marneulidə istiqlal 
mücahidinə ehtiram

Gürcüstanın Marneuli şəhərində Azərbaycan Xalq Cümhuriyyətinin (AXC) 
qurucularından olan Məhəmməd Əmin Rəsulzadənin anadan olmasının 140-cı 
ildönümü qeyd olunub. Tədbir Marneulidəki “Azərbaycan Evi”nin təşəbbüsü 
və təşkilatçılığı, Azərbaycan Diasporuna Dəstək Fondunun (ADDF) dəstəyi ilə 
keçirilib.

28 May Azərbaycan Respublikasının 
Müstəqillik Günü ərəfəsində keçirilən 
mərasimdə Marneuli bələdiyyəsinin üzv-
ləri, Türkiyənin “MAARİ  Okulları”nın 
Gürcüstan nümayəndəliyinin rəhbəri, 
ictimaiyyət nümayəndələri, ziyalılar və 

gənclər iştirak ediblər.
“Azərbaycan Evi”nin direktoru Məhəb-

bət İmanov müsəlman Şərqində ilk dəfə 
Azərbaycanda respublika yaradılması, 
AXC-nin qısa vaxt ərzində qazandığı 
uğurlar barədə ətraflı məlumat verib.

Gürcüstan parlamentinin keçmiş de-
putatı Mahir Dərziyev bildirib ki, M.Ə.Rə-
sulzadə və silahdaşları cümhuriyyəti Tbi-
lisidə elan ediblər. 

Tədbirdə “MAARİ  Okulları”nın Tbili-
si nümayəndəliyinin rəhbəri Ali Sedat As-
lan, parlamentin keçmiş deputatı Hidayət 
Hüseynov, Azərbaycan dili və ədəbiyyat 
müəllimi atma Əliyeva, ziyalı Səyyad 
Xəlilov, yazıçı Əli Abbas və digərləri çıxış 
ediblər. 

Xarici ölkələrdə 28 May şənlikləri

zbəkistan
Azərbaycan n zbə istanda  sə-

irliyi ə eydər Əliye  ad na Azərbay -
can Mədəniyyət Mər əzi a ənddə 

 May  Müstə illi  ünü münasibə-
tilə rəsmi əb l e irib.

Azərbaycanın Özbəkistandakı sə-
firi Hüseyn Quliyev AXC-nin fəaliyyəti 
və qısa müddət ərzində gördüyü işlər 
haqqında geniş məlumat verib. Dip-
lomat Cümhuriyyətin gördüyü  dövlət 
quruculuğu işləri haqqında danışıb. O 
qeyd edib ki, 1991-ci ildə yenidən öz 
müstəqilliyini bərpa edən Azərbaycan 
ümummilli lider Heydər Əliyevin apar-
dığı uğurlu siyasət sayəsində dinamik 
inkişaf yoluna qədəm qoyub. Ulu öndər 
Heydər Əliyevin siyasi kursunu davam 
etdirən Prezident İlham Əliyevin apardı-
ğı islahatların öz uğurlu nəticəsini ver-
diyini vurğulayan səfir bildirib ki, 30 ilə 
yaxın işğal altında olan torpaqlarımızı 
şanlı ordumuz azad edib.

Mərasimdə Azərbaycanın Özbəkis-
tanla dostluq və əməkdaşlığının yüksək 
səviyyədə olduğu vurğulanıb.

Sonra ölkəmizin qazandığı nailiy-
yətlər, turizm imkanları, tarixi abidələrini 

əks etdirən videoçarx nümayiş etdirilib. 
Qonaqlara Azərbaycan milli mətbəxinin 
təamları təqdim edilib.

Pakistan
28 May Müstəqillik Günü münasibə-

tilə Azərbaycanın Pakistandakı səfirliyi 
də İslamabadda rəsmi qəbul keçirib.

Ölkəmizin Pakistandakı səfiri Xəzər 
ərhadov Azərbaycan Xalq Cümhuriyyə-

tinin müsəlman Şərqində ilk demokratik 
respublika olduğunu vurğulayıb, onun 
şanlı tarixi barədə geniş məlumat verib. 

O deyib ki, AXC demokratik ənənələ-
rin və milli dövlətçilik tarixinin formalaş-
masında mühüm rol oynayıb. AXC-nin 
hüquqi varisi olan müstəqil Azərbaycan 
Respublikası 1991-ci ildə müstəqilliyini 
bərpa edib və öz suverenliyini ulu ön-
dər Heydər Əliyevin sayəsində qoruyub 
saxlaya bilib. Bu gün Azərbaycanda ulu 
öndər Heydər Əliyev siyasəti dövlət baş-
çısı İlham Əliyevin rəhbərliyi ilə davam 
etdirilir. 

Pakistan ilə Azərbaycan arasında 
yüksək səviyyəli münasibətlər barədə 
danışan diplomat həmin əlaqələrin bütün 
sahələrdə yüksələn xətlə inkişaf etməkdə 

olduğunu diqqətə çatdırıb. 
Pakistan Baş nazirinin İqlim Dəyi-

şiklikləri və Ətraf Mühitin Koordinasiya-
sı üzrə əlaqələndiricisi xanım Romina 
Xurşid Alam Azərbaycan hökumətini və 
xalqını Müstəqillik Günü münasibətilə 
təbrik edib. 

Şənlikdə Azərbaycanla bağlı müxtəlif 
videoçarxlar nümayiş etdirilib.

Qulu N , 
XQ-nin xüsusi müx iri

a ənd  slamabad

MDB ölkələri təhlükəsizlik 
orqanlarının birgə əməkdaşlığı

Mayın 24-də Qırğız Respublikasının paytaxtı Bişkekdə MDB-yə üzv 
ölkələrin təhlükəsizlik və xüsusi xidmət orqanları rəhbərləri Şurasının  
54-cü iclası keçirilib. Tədbirdə Azərbaycan Respublikası Dövlət Təhlükəsizliyi 
Xidmətinin rəisi general-polkovnik Əli Nağıyev iştirak edib.

Beynəlxalq terrorçuluqla və dini eks-
tremizmlə mübarizə sahəsində məlumat 
mübadiləsinin aparılması və ölkələrin 
hüdudlarından kənarda döyüş hazırlı-
ğı keçməklə cinayətkar qruplaşmaların 
tərkibində silahlı münaqişələrdə iştirak 
edən şəxslərin müəyyən olunaraq fəa-
liyyətlərinin qarşısının alınması iclasın 
gündəliyində duran əsas məsələlərdən 
olub. 

Tədbirdə dünyanın geosiyasi müstə-
visində müşayiət olunan gərginliklər, 
mürəkkəb və ziddiyyətli proseslər fonun-
da beynəlxalq təhlükəsizlik sisteminin 
yeni təhdidlərlə üz-üzə qaldığı, terror ris-

kinin dəfələrlə artdığı və kibercinayətkar-
lıq hallarının daha intensiv xarakter aldığı 
xüsusi vurğulanıb.

Bundan əlavə, MDB məkanında ma-
raqlı qüvvələrin kəşfiyyat-pozuculuq fəa-
liyyəti, transmilli mütəşəkkil cinayətkar-
lıq, insan alveri, narkotik vasitələrin və 
psixotrop maddələrin qaçaqmalçılığı kimi 
ciddi narahatlıq doğuran mənfi təzahür-
lərə qarşı səylərin birləşdirilməsinin və 

mövcud imkanları səfərbər etməklə birgə 
effektiv mübarizənin aparılmasının zəru-
riliyinə də toxunulub. 

Tədbirdə mühüm əhəmiyyət kəsb 
edən məsələlərlə bağlı çıxışlar edilib, 
ətraflı müzakirələr aparılıb və gələcək 
əməkdaşlığa dair bir sıra vacib sənədlər 
imzalanıb.

Leyla Əliyevanın Berlinə işgüzar səfəri

Heydər Əliyev Fondunun vitse-
prezidenti, IDEA İctimai Birliyinin 
təsisçisi və rəhbəri Leyla Əliyeva 
Beynəlxalq Biomüxtəliflik Günü 
ərəfəsində Berlinə işgüzar səfəri 
çərçivəsində Azərbaycan Mədəniyyət 
Mərkəzində IDEA İB-nin təşkilatçılığı 
ilə keçirilən “Təbiətə qayıdış: 
Azərbaycanda zubr populyasiyasının 
bərpası” adlı tədbirdə iştirak edib.

eyla Əliyeva, eləcə də Berlin Zo-
oparkının direktoru Andreas Knirim və 
Ümumdünya Təbiəti Mühafizə ondunun 
Almaniya nümayəndəliyinin konservasiya 
üzrə müdiri Katrin Samson tədbirin əhə-
miyyətindən bəhs edib, ölkəmizdə zubr 
populyasiyasının bərpası və inkişafı üzrə 
görülən işlərin vacibliyini iştirakçıların 
diqqətinə çatdırıblar. Tədbirdə, həmçinin 

bu sahədə görülən işlərə həsr olunmuş 
film və fotosərgi nümayiş etdirilib.

eyla Əliyeva səfər çərçivəsində “Mi-

chael Succo ” ondunun təsisçisi Maykl 
Sukkov, issabon Zooparkının Zoologiya 
və veterinar şöbəsinin müdiri Ruy Bernar-
dino, eləcə də Andreas Knirim və Katrin 
Samson ilə ayrıca görüşlər keçirib, tə-
biəti mühafizə, canlı aləmin konservasi-
yası və bərpası sahələrində əməkdaşlıq 
imkanları barədə fikir mübadiləsi aparıb. 
Sonuncu görüş zamanı Bakı və Berlin zo-
oparkları arasında əməkdaşlıq haqqında 
memorandum imzalanıb. Memoranduma 
əsasən, zooparklar öz aralarında məlu-
mat, bilik və təcrübə mübadiləsi keçirə-
cək, habelə əməkdaşlar üçün birgə təlim-
lər təşkil edəcəklər.

Qeyd edək ki, ötən əsrin əvvəllərində 
ölkəmizdə nəsli kəsilmiş zubr populya-
siyasının vəhşi təbiətə reintroduksiyası 
məqsədilə 2012-ci ildən etibarən IDEA İc-
timai Birliyi, Ekologiya və Təbii Sərvətlər 
Nazirliyi və Ümumdünya Təbiəti Mühafizə 

ondunun Azərbaycan nümayəndəliyinin 
birgə tərəfdaşlığı çərçivəsində uğurla hə-

yata keçirilməkdə olan layihə nəticəsində 
hazırda Şahdağ Milli Parkının ərazisində 
1 başdan ibarət zubr populyasiyasının 

bərpasına nail olunub.

